
ATT.2 Process e products
D Procedura

renviaments
AS - Corp, sanadad e motorica
(1)

1. Las scolaras ed ils scolars san exequir ed applitgar intenziunadamain
proceduras manualas.

Proceduras furmantas: separar
ATT.2.D.1 Las scolaras ed ils scolars ...

san explorar las proceduras, applitgar ed exercitar ellas tenor instrucziun:
- tagliar, stgarpar, perfurar (palpiri, fieuter, stoffas, stiropor);
- resgiar, furar (lattas da lain, lain cruschà).

1a1

san explorar las proceduras, exequir ed exercitar ellas cun in'autonomia creschenta ed
a moda precisa:
- tagliar (chartun, textilias, polistirol, PET);
- resgiar, furar (lain lom, materials da lain).

1b2

san duvrar ed applitgar las proceduras cun in'autonomia creschenta e cun cleras
intenziuns:
- tagliar (p.ex. tolas, crennadiras, stoffas da tenda, stresas dublas da stoffa, pelegna);
- resgiar, furar (lain massiv, products da metal mezfinids, vaider acrilic).

1c3

Proceduras furmantas: transfurmar
ATT.2.D.1 Las scolaras ed ils scolars ...

san explorar las proceduras, applitgar ed exercitar ellas tenor instrucziun:
- applitgar proceduras che rinforzan il fil (p.ex. nuar, far nuvs sin il det mussader,
suernar);
- faudar (p.ex. palpiri), raspar, glimar e smerigliar (lain);
- modellar (p.ex. sablun, massa da palpiri, arschiglia).

2a1

san explorar las proceduras, exequir ed exercitar ellas cun in'autonomia creschenta ed
a moda precisa:
- glimar, smerigliar (p.ex. materials da lain);
- storscher (polistirol), cular (p.ex. zin, gip);
- modellar (p.ex. tecnica da plattas).

2b2

san duvrar ed applitgar las proceduras cun in'autonomia creschenta e cun cleras
intenziuns:
- smerigliar, glischentar (p.ex. materia sintetica);
- storscher (tolas, vaider acrilic), pressegiar (materias sinteticas);
- modellar, cular (p.ex. tschaira, gip, arschiglia).

2c3

Proceduras furmantas: colliar
ATT.2.D.1 Las scolaras ed ils scolars ...

san explorar las proceduras, applitgar ed exercitar ellas tenor instrucziun:
- cuser a maun (palpiri, textilias);
- enguttar, collar, tatgar (palpiri, chartun, lain).

3a1

san explorar las proceduras, exequir ed exercitar ellas cun in'autonomia creschenta ed
a moda precisa:
- cuser (cusadira, urs, borduras, finiziuns, volver);
- collar, tatgar (polistirol), struvegiar, rebatter, lutegiar a temperatura bassa.

3b2

san duvrar ed applitgar las proceduras cun in'autonomia creschenta e cun cleras
intenziuns:
- cuser (materialias textilas innovativas, tricots);
- collar, tatgar (vaider acrilic, materias sinteticas textilas, vlies);
- lutegiar cun temperatura auta u buglir (p.ex. buglir cun gas da protecziun, folia da
materia sintetica).

3c3

Proceduras textilas che furman surfatschas
ATT.2.D.1 Las scolaras ed ils scolars ...

san explorar las proceduras, applitgar ed exercitar ellas tenor instrucziun:
- fan surfatschas (p.ex. bavrola per far chaltschiel, entretschar, fieutrar, caschar).

4a1
san explorar las proceduras, exequir ed exercitar ellas cun in'autonomia creschenta ed
a moda precisa:
- far cun stgaina (p.ex. assa per far chaltschiel), far cun crutsch e taisser.

4b2

san duvrar ed applitgar las proceduras cun in'autonomia creschenta e cun cleras
intenziuns:
- far cun stgaina (p.ex. far cun stgaina en rudè, far cun stgaina furmas) u far cun
crutsch (p.ex. far cun crutsch furmas).

4c3

Proceduras che transfurman la surfatscha
ATT.2.D.1 Las scolaras ed ils scolars ...

san explorar las proceduras, applitgar ed exercitar ellas tenor instrucziun:
- caschar, retgamar u surcuser (p.ex. pitg da nufs, pitg da chadaina, pitg da crusch
grischun), far fieuter da guglia;
- perfurar;
- dar si ieli, tschaira, lac (lac d'acril), stampar (p.ex. cun objects chattads), dar si colur.

5a AF.2.C.1.2a1

san explorar las proceduras, exequir ed exercitar ellas cun in'autonomia creschenta ed
a moda precisa:
- retgamar u surcuser (p.ex. a maun), applitgar (p.ex. materialias textilas);
- colurar u tenscher, dar si colur transparenta, stampar (p.ex. squitsch da schablona,
cun agen bloc da stampa, clisché).

5b AF.2.C.1.2c2

san duvrar ed applitgar las proceduras cun in'autonomia creschenta e cun cleras
intenziuns:
- retgamar u surcuser (p.ex. maschina da cuser, computer da retgamar) applitgar,
mantunar u emplunar, tagliar or (p.ex. quilt);
- stampar (p.ex. squitsch da transfer, serigrafia).

5c AF.2.C.1.2e3

